КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Вылыс тшупöда уджсикасö велöдан федеральнöй государственнöй 

учреждениеясса судентъяслы санаторно-курортнöя бурдöдчöм 

да шойччöм сьöмöн могмöдöм йылысь юалöмъяс кузя Россия Федерацияса Федеральнöй Собраниелöн Государственнöй Дума дорö, Россия Федерацияса Правительство дорö Коми Республикаса 

Государственнöй Сöветлöн Шыöдчöм йылысь

Коми Республикаса Государственнöй Сöвет шуис:

1. Примитны Вылыс тшупöда уджсикасö велöдан федеральнöй государственнöй учреждениеясса судентъяслы санаторно-курортнöя бурдöдчöм да шойччöм сьöмöн могмöдан юалöмъяс кузя Россия Федерацияса Федеральнöй Собраниелöн Государственнöй Дума дорö, Россия Федерацияса Правительство дорö Коми Республикаса Государственнöй Сöветлысь Шыöдчöм (вайöдсьö).

2. Ыстыны тайö Шуöмсö да Шыöдчöмсö Россия Федерацияса Федеральнöй Собраниелöн Государственнöй Думаö, Россия Федерацияса Правительствоö.

3. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса 

Веськöдлысь                                                                       М.Д. Истиховская

Сыктывкар

2006 вося ноябр 30 лун 
III-9/110 № 

Коми Республикаса

Государственнöй Сöветлöн

2006 во ноябр 30 лунся 

III-9/110 №-а Шуöм дорö

содтöд

Вылыс тшупöда уджсикасö велöдан федеральнöй государственнöй 

учреждениеясса судентъяслы санаторно-курортнöя бурдöдчöм 

да шойччöм сьöмöн могмöдöм юалöмъяс кузя Россия Федерацияса Федеральнöй Собраниелöн Государственнöй Дума дорö, Россия 

Федерацияса Правительство дорö Коми Республикаса 

Государственнöй Сöветлöн

Шыöдчöм

Коми Республикаса Государственнöй Сöветö воöны студенческöй общественнöй организацияяссянь, вылыс тöдöмлун сетан федеральнöй государственнöй заведениеясса юрнуöдысьяссянь студентъясöс санаторно-курортнöя бурдöдöм да шойччöдöм котыртöм кузя шыöдчöмъяс.

2004 вося сентябр 1 лунöдз "Вылыс тшупöда да вуз бöрын уджсикасö велöдöм йылысь" Федеральнöй оланпасын 16 статьялöн 3 пунктса мöд абзац серти вылыс тöдöмлун сетан государственнöй заведениеясса очнöя велöдчысь студентъяслы сетсис сьöм студентъяскöд культурно-массöвöй да мортöс ёнмöдан да дзоньвидзалун бурмöдан удж котыртöм вылö, найöс санаторно-курортнöя бурдöдöм да шойччöдöм вылö.

"Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь" Федеральнöй оланпасö вежсьöмъяс да содтöдъяс пыртöм йылысь" да "Россия Федерацияын меставывса асвеськöдлöм котыртан öтувъя принципъяс йылысь" федеральнöй оланпасъяс примитöмкöд йитöдын Россия Федерацияса законодательнöй актъясö вежсьöмъяс пыртöм да Россия Федерацияса öткымын законодательнöй акт вынтöмöн лыддьöм йылысь" 2004 во август 22 лунся 122-ФЗ №-а Федеральнöй оланпасöн "Вылыс тшупöда да вуз бöрын уджсикасö велöдöм йылысь" Федеральнöй оланпаслöн 16 статьяö вöлi пыртöма вежсьöмъяс. Öнiя кадö öнiя Федеральнöй оланпас серти вылыс тöдöмлун сетан федеральнöй государственнöй заведениеяслы сетсьö содтöд сьöм федеральнöй бюджетысь очнöя велöдчысь студентъяскöд культурно-массöвöй да мортöс ёнмöдан да дзоньвидзалун бурмöдан удж котыртöм вылö кык тöлысся академическöй стипендия мында. Студентъясöс санаторно-курортнöя бурдöдöм да налы шойччöм вылö сьöмсö абу артыштöма. Тайö бырöдö позянлун отсавны сэтшöм студентъяслы, кодъяс висьöны да нуждайтчöны санаторно-курортнöй бурдöдчöмын да реабилитацияын.

  Россия Федерацияса социальнöя страхуйтан фонд студентъясöс кыдзи страхуйтöм йöзöс сiдзжö оз лыддьы да оз мынтысь налы санаторно-курортнöй бурдöдчöмысь.

Вылынджык индöм мытшöдлысь ыджыд социальнöй тöдчанлунсö тöд вылö босьтöмöн, а сiдзжö сiйö, мый Россия Федерацияса Правительстволöн олöмö пöртан верктуя туйвизьысь öтиöн лоö "Дзоньвидзалун" национальнöй бала, кöнi пасйöма йöзлöн дзоньвидзалун йылысь государстволысь тöждысьöмсö, Коми Республикаса Государственнöй Сöвет вöзйö пыртны "Вылыс тшупöда да вуз бöрын уджсикасö велöдöм йылысь" Федеральнöй оланпаслöн 16 статьяын 3 пунктса мöд абзацö вежсьöмъяс. Та дырйи водзвыв артыштны, мый вылыс тшупöда уджсикасö велöдан федеральнöй государственнöй учреждениеясса очнöя велöдчысь студентъяслы санаторно-курортнöй бурдöдчöм да налы шойччöм вылö сьöмыс сетсьö тайö учреждениеяслы студентъяскöд культурно-массöвöй да мортöс ёнмöдан да дзоньвидзалун бурмöдан удж котыртöм вылö сетöм сьöмсö выльысь юклöм тшöт весьтö.

